
NATO mbledh Késhillin e Atlantikut té Veriut pér
Kosovén: KFOR-i gati pér ¢do skenar

Késhilli i Atlantikut té veriut éshté mbledhur sot, mé 15 shtator 2026, né formatin e KFOR-it, sé bashku
me vendet partnere qé kontribuojné me trupa né mision, pér té shgyrtuar situatén e sigurisé né
Kosové.

Né fokus té takimit ishte vlerésimi i zhvillimeve t& fundit né terren dhe angazhimi i KFOR-it pér
garantimin e njé mjedisi té sigurt dhe lirisé sé lévizjes né Kosové. N& takim raportoi komandanti i
misionit té KFOR-it, gieneralmajori turk Ozkan Ulutash, i cili paraqiti pérditésimin e fundit mbi
situatén e sigurisé dhe veprimtariné e forcave pageruajtése.

Ulutash theksoi angazhimin e vazhdueshém té KFOR-it pér pérmbushjen e mandatit té tij, né
pérputhje me Rezolutén 1244 té Késhillit té Sigurimit té OKB-sé dhe né bashképunim té ngushté me
Policing e Kosovés dhe misionin e EULEX-it.

Njé pjesé e réndésishme e diskutimeve iu kushtua procesit té optimizimit té pranisé sé KFOR-it, i cili
po zbatohet né kushtet e pérmirésimit té vazhdueshém té situatés sé sigurisé né terren.

NATO sqaroi se ky proces synon pérshtatjen e pranisé sé misionit me nevojat aktuale té sigurisg,
ndérsa theksoi se ndryshimet nuk jané té pakthyeshme.

“Procesi i optimizimit bazohet né kushtet né terren, po zbatohet gradualisht dhe do té jeté plotésisht i
kthyeshém, nése zhvillimet pérkatése té sigurisé e kérkojné kété”, deklaroi Aleanca.

NATO konfirmoi gjithashtu se KFOR-i do té vijojé té keté né dispozicion té gjitha kapacitetet e
nevojshme njerézore, ushtarake dhe organizative pér té pérmbushur mandatin e tij dhe pér t'iu
pérgjigjur ¢do skenari té mundshém t& sigurise.

Né pérfundim té takimit, Aleanca rikonfirmoi réndésiné strategjike g& i kushton Ballkanit Peréndimor,
si dhe mbéshtetjen pér procesin e normalizimit t€ marrédhénieve ndérmjet Kosovés dhe Serbisé.

“Pérkushtimi i NATO-s pér té mbéshtetur siguriné afatgjaté né Kosové dhe stabilitetin rajonal &shté i
palékundur. Dialogu i ndérmjetésuar nga BE-ja mbetet korniza pér zgjidhjen e ¢éshtjeve té hapura,
duke respektuar té drejtat e té gjitha komuniteteve”, thuhet né deklaratén e Aleancés.

Takimi i Késhillit té Atlantikut té Veriut vjen gjithashtu né prag té njé ndryshimi né drejtimin e KFOR-it.
Gjeneralmajor Ozkan Ulutash pritet t& pérmbyll& mandatin e tij t& dyté né mesin e tetorit, kur
drejtimin e misionit do t'ia dorézojé gjeneralmajorit italian Roberto Vergori.

